
ᑐᓂᔭᐅᔪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ – ᓯᑎᐱᕆ 4, 2018 

ᐱᔾᔪᑎᖓ :  ᑐᑭᓯᒋᐊᕈᑎᒃᓴᑦ:  X                                  ᕿᓱᒪᓕᐅᕈᑎᒃᓴᖅ: N/A 

ᐅᖃᐅᓯᐅᔪᖅ:  ᑕᓪᓗᕈᑎᐅᑉ ᐃᒪᖓᓂ ᓴᐳᔾᔭᐅᓯᒪᔪᒃᓴᖅ ᐃᓂ (TINMCA) ᐋᖅᑭᒃᑕᐅᓂᖓ 

ᖃᓄᐃᓯᒪᓂᖓ:  

ᑕᓪᓗᕈᑎᐅᑉ ᐃᒪᖓᑕ ᐊᕕᒃᑐᖅᓯᓂᐊ ᓄᓇᕐᔪᐊᒧᑦ ᐱᒻᒪᕆᐅᖕᒪᑦ, ᓄᓇᐃᑦ, ᓯᓚᖓ ᐊᒻᒪ ᑕᕆᐅᖓ ᐊᒻᒪ ᑕᒪᓐᓇ 
ᕿᑐᓐᖏᐅᕐᕕᐅᓂᖅᐹᖑᖃᑕᐅᓪᓗᓂ ᑕᕆᐅᕐᒥ.  ᑲᓇᓐᓇᕐᒥ ᐊᖅᑯᑎᒻᒪᕆᐅᕙᒃᑐᖅ ᑭᑎᕈᔪᐊᓄᑦ ᐅᑭᐅᖅᑕᖅᑑᑉ 
ᐊᖏᔫᑎᓄᑦ ᖃᑦᓯᑲᓪᓚᖕᓄᑦ ᐅᑎᖅᑕᖅᑐᓄᑦ ᑕᕆᐅᕐᒥᐅᑕᕐᓄᑦ ᐊᒻᒪ ᕿᑐᓐᖏᐅᕐᕕᐅᓪᓗᓂ ᐊᒻᒪ ᓂᕿᒃᓴᖃᕐᕕᐅᓪᓗᓂ 
ᐊᒥᓱᕐᔪᐊᓄᑦ ᑲᑎᖕᒪᔪᓄᑦ ᑎᖕᒥᐊᓄᑦ.  ᑕᒪᓐᓇ ᓄᓇᐅᑉ ᐃᓕᖅᑯᓯᐊ ᐊᒻᒪ ᐆᒪᔪᖏᑦ ᐃᓅᑎᑦᓯᓯᒪᔪᑦ ᐊᒻᒪ 
ᐃᓕᖅᑯᓯᖏᓐᓄᑦ ᐃᓄᐃᑦ ᐊᒃᕌᒍᕋᓴᕐᔪᐊᓂᒃ ᖃᖔᓗᓂᒃ, ᓂᕿᖃᕐᕕᐅᓪᓗᐊᑕᖅᑐᓂ ᖁᑦᓯᒃᑐᒥᐅᑦ ᐃᓄᖏᓐᓄᑦ 
ᐃᓅᔾᔪᑎᒋᓪᓗᒋᑦ ᐊᒻᒪ ᐃᑲᔪᖅᓱᐃᔾᔪᑕᐅᓪᓗᓂ ᐱᖅᑯᓯᑐᖃᒃᑯᑦ ᐅᖃᐅᓯᕐᓄᑦ, ᐃᓕᖅᑯᓯᕐᓄᑦ ᐊᒻᒪ ᐱᖅᑯᓯᖏᓐᓄᑦ. 

ᑲᓇᑕᒥ ᒥᕐᖑᐃᖅᓯᕐᕕᓕᕆᓂᕐᒧᑦ ᑎᒥᐅᔪᑦ, ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᒐᕙᒪᖏᑦ 
ᐱᓕᕆᐊᖃᕐᒪᑕ ᐋᖅᑭᒃᓯᒍᑕᐅᔪᒃᓴᓂᒃ ᑕᓪᓗᕈᑎᐅᑉ ᐃᒪᖓᓂ ᑕᕆᐅᕐᒥᐅᑕᕐᓄᑦ ᓴᐳᔾᔭᐅᓯᒪᕕᒃᓴᖅ ᐊᑖᒍᑦ ᑖᒃᑯᐊ ᑲᓇᑕᒥ 
ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑎᖏᓐᓄᑦ ᐱᖁᔭᑦ (2002).  ᑖᓐᓇ ᓴᖅᑭᑎᑕᐅᓂᖓ ᑲᓇᑕᒥ ᑕᕆᐅᕐᒥᐅᑕᕐᓄᑦ 
ᓴᐳᔾᔭᐅᓯᒪᕕᒃᓴᓄᑦ ᐱᖁᔭᑦ ᓴᐳᔾᔨᓯᒪᓂᐊᖅᑐᑦ  ᐊᔾᔨᒌᓐᖏᑦᑑᑎᓂᒃ ᐊᒻᒪ ᓄᓇᐃᑦ ᐱᖅᑯᓯᖏᑦ, ᐃᓄᐃᑦ ᐱᔪᓐᓇᐅᑎᖏᑦ 
ᐊᒻᒪ ᑕᒪᒃᑯᐊ ᐃᓄᐃᑦ ᐃᑲᔫᓯᐊᒃᓴᖏᑦ ᖁᒡᕙᕆᐊᖅᑕᖁᓪᓗᒋᑦ ᒪᑯᐊ ᐃᓚᐅᓗᑎᒃ, ᑲᔪᓯᓯᒪᔾᔪᑎᖃᕐᓗᑎᒃ 
ᖃᓄᐃᓐᖏᑦᓯᐊᖅᑐᓂᒃ ᓂᕿᖃᕐᓂᕐᒧᑦ ᐊᒻᒪ ᐃᓚᐅᒍᓐᓇᑦᓯᐊᕐᓗᑎᒃ ᐱᖅᑯᓯᑐᖃᒃᑯᑦ ᐱᓂᐊᕐᓂᐅᔪᓂᒃ. 

ᑖᒃᑯᐊ ᑕᓪᓗᕈᑎᐅᑉ ᐃᒪᖓᓄᑦ ᑲᑎᒪᔨᕋᓛᑦ ᐱᐊᓂᓚᐅᖅᑐᑦ ᖃᐅᔨᓴᕈᑎᒥᓂᒃ ᐊᔪᕐᓇᕋᔭᓐᖏᒻᒪᖔᑦ ᕕᕝᕗᐊᕆ 2017 
ᐊᒻᒪ ᑐᓂᓪᓗᒋᑦ ᖃᐅᔨᔭᓂ ᐊᒻᒪ ᐊᑐᓕᖁᔭᓂ ᑕᒡᕙᓂ ᑲᓇᑕᒥ ᑕᕆᐅᑦ ᓴᐳᔾᔭᐅᓯᒪᓂᐊᕐᓗᓂ ᐃᓂᑦ ᑐᒃᓯᕋᐅᑕᐅᓂᖓ 
ᑕᓪᓗᕈᑎᐅᑉ ᐃᒪᖓᓄᑦ − ᐊᔪᕐᓇᕋᔭᓐᖏᒻᒪᖔᑦ ᖃᐅᔨᓴᕈᑎᓄᑦ ᐅᓂᒃᑳᑦ.  ᕿᒥᕐᕈᓚᐅᖅᑐᒋᒍᑦ ᓴᖅᑭᑎᑕᐅᔪᑦ 
ᖃᑦᓯᑲᓪᓚᖕᓄᑦ ᖃᐅᔨᓴᕈᑎᓄᑦ ᐊᒻᒪ ᓄᓇᓕᖕᓂᑦ ᐊᒻᒪ ᐃᓚᐅᔪᑦ ᐋᔩᖃᑎᒋᔭᐅᓪᓗᑎᒃ, ᑖᒃᑯᐊ ᑲᑎᒪᔨᕋᓛᑦ 
ᐃᓱᒻᒥᕈᑎᖃᓚᐅᖅᑐᑦ ᑲᓇᑕᒥ ᑕᕆᐅᕐᒥ ᓴᐳᔾᔭᐅᓯᒪᔪᒃᓴᒥᒃ ᐃᓂᐅᔪᒥ ᑕᓪᓗᕈᑎᐅᑉ ᐃᒪᖓᓂ ᐊᔪᕐᓇᕋᔭᓐᖏᓐᓂᖓᓂᒃ 
ᐊᒻᒪ ᐊᑐᓕᖁᔭᐅᓕᐅᖅᑐᑎᒃ ᐊᖏᓪᓕᒋᐊᖅᓯᒪᔪᒥᒃ ᑕᒫᓃᑦᑐᒥᒃ 109,000 sq ᑭᓛᒥᑕ ᐊᖏᓂᖓ ᑖᓐᓇ ᑕᕆᐅᕐᒥ 
ᓴᕈᔾᔭᐅᓯᒪᕕᐅᒍᒪᔪᖅ. 

ᐃᓚᒋᓪᓗᓂᐅᒃ ᐋᖅᑭᒃᓯᕙᓪᓕᐊᓂᐅᑉ ᐊᑖᒍᑦ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑎᖏᓐᓄᑦ ᐱᖁᔭᑦ (2002) ᑲᓇᑕᒥ 
ᑕᕆᐅᕐᒥ ᓴᐳᔾᔭᐅᓯᒪᓂᐊᖅᑐᒥᒃ ᐃᓂᐅᔪᒥᒃ, ᐊᑐᖅᑕᐅᒋᐊᓖᑦ ᐃᓚᖃᖅᑐᑦ: ᖃᐅᔨᓴᐃᓂᖅ ᐊᔪᕐᓇᕋᔭᓐᖏᒻᒪᖔᑦ ᑕᒡᕙᓂ 
ᑲᓇᑕᒥ ᑕᕆᐅᕐᒥ ᓴᐳᔾᔭᐅᓯᒪᔪᒃᓴᓄᑦ ᐱᖁᔭᑦ/ᐅᔭᕋᖕᓂᐊᕐᓂᖅ ᐊᒻᒪ ᓄᓇᒥᐅᑕᓕᕆᓂᕐᒧᑦ ᐊᐅᓚᑦᓯᔾᔪᑕᐅᔪᓂᒃ 
ᕿᒥᕐᕈᓂᖅ (ᐱᐊᓂᒃᑕᐅᔪᑦ ᕕᕝᕗᐊᕆ 2017);  ᐊᖏᖃᑎᒌᒐᓱᐊᕈᑕᐅᓂᖏᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᒃᓴᑦ ᐊᖏᕈᑏᑦ (ᐱᓕᕆᐊᖑᔪᑦ);  ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᓄᑦ ᐸᕐᓇᐃᓂᖅ, ᐃᓚᐅᓪᓗᑎᒃ 
ᐋᔩᖃᑎᒌᖕᓂᕐᒧᑦ ᐅᓂᒃᑳᑦ (ᐱᓕᕆᐊᖑᔪᑦ); ᐊᒻᒪ ᐋᖅᑭᒃᓯᓂᖅ  ᑲᓇᑕᒥ ᑕᕆᐅᕐᒥ ᓴᐳᔾᔭᐅᓯᒪᔪᒃᓴᓄᑦ ᐱᖁᔭᑎᒍᑦ 
ᐱᓐᖑᖅᑎᑦᓯᓂᖅ. 

ᐊᓪᓗᕈᑎᐅᑉ ᐃᒪᖓᓄᑦ ᐸᕐᓇᐃᓂᕐᒧᑦ ᑲᑎᒪᔨᕋᓛᑦ (ᐃᓚᖃᖅᑐᑦ ᒪᕐᕉᖕᓂᑦ ᕿᑭᖅᑕᓃᒃᑯᓐᓃᓐᖔᖅᑑᖕᓂᑦ; ᐊᑕᐅᓯᖅ 
ᒐᕙᒪᑐᖃᒃᑯᓐᓂ/ᑲᓇᑕᒥ ᒥᕐᖑᐃᖅᓯᕐᕕᒃ ᑭᒡᒐᖅᑐᖅᑎᖏᑦ; ᐊᒻᒪ ᐊᑕᐅᓯᖅ ᓄᓇᕗᑦ ᒐᕙᒪᖏᓐᓂᒃ) ᐋᖅᑭᒃᑕᐅᓯᒪᓕᖅᑐᑦ 
ᐃᒪᐃᓐᓂᐊᕐᓗᑎᒃ: 

a) ᓯᕗᒃᑲᑕᖅᑎᐅᓗᑎᒃ ᐱᕙᓪᓕᐊᑎᑕᐅᓂᖓᓄᑦ ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᖅ ᐸᕐᓇᐅᑕᐅᓂᖓᓄᑦ ᑲᓇᑕᒥ 
ᑕᕆᐅᕐᒥ ᓴᐳᔾᔭᐅᓯᒪᓂᐊᖅᑐᒥᒃ ᐃᓂᐅᔪᒥᒃ ᐃᓚᐅᓗᑎᒃ ᐋᔩᕈᑎᖃᕐᓂᖅ ᑎᑎᕋᕆᐊᓐᖓᖅᓯᒪᔪᓂᒃ ᐸᕐᓇᐅᑎᓂ;  

b) ᐃᓱᒪᒃᓴᖅᓯᐅᕈᑎᖃᕐᓂᖅ ᒥᑭᓪᓕᒋᐊᖅᑕᐅᕌᕐᔪᒐᔭᕐᓂᖓᓂᒃ ᑭᒡᓕᓕᐊᕆᓯᒪᔪᖅ; ᐊᒻᒪ 

c) ᐅᖃᐅᔾᔨᒋᐊᖅᑎᐅᓗᑎᒃ ᐊᒻᒪ ᐃᓗᓕᖏᓐᓄᑦ ᓇᓪᓕᐊᒃ ᐅᖃᐅᓯᒃᓴᐅᔪᑦ ᑕᒡᕙᓂ ᐃᓄᐃᑦ ᐱᕚᓪᓕᕈᑎᒃᓴᖏᓐᓄᑦ 
ᐊᖏᕈᑏᑦ.  

 
ᑖᓐᓇ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑦ ᐃᓂᐅᔪᑦ ᑎᒃᑯᐊᖅᑕᐅᐸᑕ ᐊᑖᒍᑦ ᑲᓇᑕᒥ 
ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑎᖏᓐᓄᑦ ᐱᖁᔭᑎᒍᑦ, ᑕᒪᒃᑯᐊ ᕿᓂᖅᑐᑦ ᐊᒻᒪ ᐊᑐᑲᒻᒪᒃᑐᑦ ᐳᔪᕐᓗᖕᓂᑦ, 
ᐅᔭᕋᖕᓂᐊᕐᓂᖅ, ᓱᕐᕋᐃᒃᐸᑕ ᐊᒻᒪ ᓇᓪᓕᐊᑐᐃᓐᓇᕐᓄᑦ ᐊᓯᖏᓐᓂᒃ ᐃᓕᖅᑯᓯᖅᓱᖅᑐᓂᒃ ᑭᓱᓂᒃ, ᐃᓚᐅᓗᑎᒃ ᑕᒪᒃᑯᐊ 
ᐳᓪᓚᓄᑦ ᖄᑦᑎᑦᓯᓪᓗᑎᒃ ᖃᐅᔨᓴᕈᑎᖃᖅᑐ ᐱᓕᕆᔪᑦ ᐊᔪᖅᑎᑕᐅᖏᓐᓇᕐᓂᐊᖅᑐᑦ. 

ᓯᕗᒻᒧᑦ ᐊᓪᓗᕆᐊᕈᑎ ᑖᒃᑯᓄᖓ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᑕᕆᐅᕐᒥᐅᑕᐃᑦ ᓴᐳᔾᔭᐅᓯᒪᔾᔪᑦ ᐃᓂᐅᔪᓄᑦ 
ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᑦ ᐃᓚᖃᖅᑐᑦ: 

• ᐊᒃᑑᕝᕙ 2018:  ᓯᕗᓪᓕᖅᐹᖅᓯᐅᑦ ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᑦ ᐸᕐᓇᐅᑏᑦ ᐱᐊᓂᒡᓗᒋᑦ 
• ᓄᕕᓐᐸ 2018-ᔮᓐᓄᐊᕆ 2019:  ᑐᒡᓕᐊᓂ ᓄᓇᓕᖕᓂᑦ ᐋᔩᖃᑎᖃᕐᓂᖅ 
• ᒫᔾᔨᔨ 2019: ᑐᑭᓯᒋᐊᖅᑎᓪᓗᒋᑦ  ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓯᕗᓪᓕᖅᐹᓯᐅᒻᒥᒃ 

ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᓂᒃ 
• ᔫᓐ 2019:  ᐱᐊᓂᒡᓗᒋᑦ ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᓄᑦ ᐸᕐᓇᐅᑏᑦ ᐱᐊᓂᒡᓗᒋᑦ ᐊᒻᒪ 

ᕿᒥᕐᕈᔭᐅᔪᓐᓇᖅᓯᓗᑎᒃ/ᐊᖏᕈᑕᐅᓗᑎᒃ ᑖᒃᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪ 
ᓴᖅᑭᑎᑕᐅᓗᓂ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ 
 

ᑕᒪᓐᓇ ᓯᕗᓪᓕᖅᐹᖑᓪᓗᓂ ᑐᑭᓯᒋᐊᖅᑎᑦᓯᔾᔪᑕᐅᔪᖅ ᑖᑦᓱᒧᖓ ᑕᓪᓗᕈᑎᐅᑉ ᐃᒪᖓᓄᑦ ᑲᓇᑕᒥ ᑕᕆᐅᕐᒥ 
ᓴᐳᔾᔭᐅᓯᒪᓂᐊᖅᑐᖅ ᐃᓂ.  ᑲᓇᑕᒥ ᒥᕐᖑᐃᖅᓯᕕᓕᕆᔩᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᒐᕙᒪᖏᑦ 
ᑐᑭᓯᒋᐊᖅᑎᑦᓯᓂᐊᖅᑐᑦ ᑖᒃᑯᓕᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᑕᒪᓐᓇ ᐱᕙᓪᓕᐊᑎᑦᓯᓂᖅ 
ᐊᐅᓚᑦᓯᔾᔪᑕᐅᑲᐃᓐᓇᕐᓂᐊᖅᑐᑦ ᐸᕐᓇᐅᑎᖏᓐᓂᒃ ᓯᕗᒻᒧᐊᒃᐸᓪᓕᐊᑎᓪᓗᒋᑦ.  

ᑕᒫᓃᑦᑐᖅ 8-10 ᒥᓂᑦ ᓂᕆᐅᒋᔭᐅᔪᑦ ᐊᑕᔪᑦ ᐅᓂᒃᑳᕆᔭᐅᓂᐊᕐᓂᖏᓐᓂᒃ. 

ᐋᔩᖃᑎᖃᕐᓂᖅ: 

• ᓯᕗᓪᓕᖅᐹᓂ ᐋᔩᖃᑎᒌᒍᑕᐅᔪᓂ ᑕᓪᓕᒪᑦ ᓄᓇᓕᐅᔪᑦ ᐋᔩᖃᑎᒋᔭᐅᓚᐅᖅᑐᑦ ᐊᑯᓐᖓᓐᓂ ᒪᐃ−ᔪᓚᐃ 2018:  
ᐊᐅᓱᐃᑦᑐᖅ, ᖃᐅᓱᐃᑦᑐᖅ, ᐃᒃᐱᐊᕐᔪᒃ; ᒥᑦᑎᒪᑕᓕᒃ; ᐊᒻᒪ ᑲᖏᖅᑐᒑᐱᒃ, ᑲᑎᒪᒻᒪᕆᒡᓗᑎᒃ 
ᑲᑎᒪᖃᑎᖃᕐᓂᐊᖅᑐᑦ (ᕼᐊᒻᓕᒃᑯᓐᓂᒃ, ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ, ᓄᓇᓕᕆᓂᕐᒧᑦ ᑲᑎᔨᕋᓛᑦ, 
ᓄᓇᓕᖕᓂ ᑐᓴᐅᒪᑎᑦᑎᔩᑦ ᐃᓂᐅᔪᓂᒃ ᐊᐅᓚᑦᓯᖃᑎᒌᖕᓂᕐᒧᑦ ᑲᑎᒪᔨᕋᓛᒃ , ᐱᖃᑎᒌᒃᑐᓄᑦ ᐊᐅᓚᑕᐅᓂᖏᑦ 
ᒥᕐᖑᐃᖅᓯᕐᕖᑦ ᑲᑎᒪᔨᕋᓛᖏᑦ ᐊᒻᒪ ᒪᐃᖓᔪᒥᒃ ᑲᑎᒪᑎᑦᓯᓗᑎᒃ ᐱᖃᑎᒋᓗᒋᑦ ᓄᓇᓕᖕᒥᐅᑦ.  ᑕᒫᓃᑦᑐᑦ 300 
ᐊᑐᓃᖅᑐᑦ ᐃᓄᐃᑦ ᐅᐸᐅᑎᓯᒪᔪᑦ ᑕᒪᒃᑯᓄᖓ ᑲᑎᒪᓂᐅᔪᓄᑦ. 

• ᑕᒪᑐᒪ ᖄᖓᒍᑦ ᓄᓇᓕᖕᓄᑦ, ᐃᓚᐅᑎᑕᐅᓗᑎᒃ ᐊᓯᖏᑦ ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪ ᐃᓚᐅᓂᖃᒻᒪᕆᒃᑐᑦ 
ᐊᑐᖅᑕᐅᕙᓪᓕᐊᔪᑦ ᑲᑎᒪᖃᑎᒋᒻᒪᕆᒃᑐᒋᑦ ᑲᓇᑕᒥ ᐃᖃᓗᓕᕆᔩᑦ, ᐃᒪᕐᒥᐅᑕᐅᓕᕆᔩᓪᓗᓄ, ᑲᓇᑕᒥ 
ᐃᖏᕐᕋᔪᓕᕆᔩᑦ, ᓄᓇᕗᑦ ᒐᕙᒪᖏᑦᑕ ᐱᓕᕆᕕᖏᑦ, ᓄᓇᕗᒥ ᐸᕐᓇᐃᓂᕐᒧᑦ ᑲᑎᒪᔩᑦ ᓄᓇᕗᒥ ᐊᒃᑑᑕᐅᔪᓂᒃ 
ᕿᒥᕐᕈᓂᕐᒧᑦ ᑲᑎᒪᔩᑦ, ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ, ᐱᓕᕆᕕᐊᑦ ᐅᓇᑕᖅᑐᒃᓴᓕᕆᔩᑦ, ᐃᓄᓕᕆᔨᑐᖃᒃᑯᑦ, 
ᑲᓇᑕᒥ ᓯᑯᓯᐅᖅᑏᑦ, ᓄᓇᕐᔪᐊᑦ ᑭᒡᓕᖏᓐᓂᒃ ᓇᐅᑦᓯᖅᑐᖅᑏᑦ, ᓄᓇᕐᔪᐊᓅᖓᔪᓂᒃ ᑲᓇᑕᒥ ᑲᒪᔩᑦ, ᑲᓇᑕᒥ 
ᐊᕙᑎᓕᕆᔩᑦ, ᑳᓐᓄᐊ, ᑲᓇᑕᒥ ᓄᓇᒥᐅᑕᓕᕆᔩᑦ, ᐊᕙᑎᓕᕆᔩᑦ − ᒐᕙᒪᒃᑯᓐᓅᖓᓐᖏᑦᑐᑦ ᑲᑐᔾᔨᖃᑎᒌᑦ, 
ᓄᓘᔮᑦ, ᑕᕆᐅᕐᒥᑦ ᐊᒡᔭᖅᓯᖃᑦᑕᖅᑏᑦ, ᐃᖃᓗᒐᓱᐊᖅᑏᑦ ᐊᒻᒪ ᐳᓚᕋᑦᑐᓕᕆᔨᓄᑦ ᐃᓚᐅᔪᑦ.  ᑕᒫᓃᑦᑐᑦ 60 
ᐊᑐᓃᖅᑐᑦ ᐃᓄᐃᑦ ᐋᔩᖃᑎᒋᔭᐅᓚᐅᖅᑐᑦ. 

• ᑐᒡᓕᐊᓂ ᐋᔩᖃᑎᒌᒍᑕᐅᔪᑦ ᓴᖅᑭᓐᓂᐊᖅᑐᑦ ᐱᖃᑎᒋᓗᒋᑦ ᓄᓇᓕᖕᓄᑦ ᑭᒡᒐᖅᑐᐃᔪᑦ ᐊᒻᒪ ᐊᓯᖏᑦ ᒐᕙᒪᐃᑦ 
ᐱᓕᕆᕕᖏᑦ ᐊᒻᒪ ᐃᓚᐅᓂᖃᒻᒪᕆᒃᑐᑦ ᐃᓚᐅᓗᑎᒃ ᑕᖅᑲᒃᑯᐊ ᐃᓄᐃᑦ. 

• ᓇᓗᓇᐃᖅᑕᐅᓂᖏᑦ ᑭᓱᐃᑦ ᐊᑐᓕᖁᔭᐅᓚᐅᕐᓂᖏᓐᓂᒃ ᑖᒃᑯᓇᓂ ᑲᓇᑕᒥ ᑕᕆᐅᑦ ᓴᐳᔾᔭᐅᓯᒪᓂᐊᖅᑐᑦ 
ᐃᓂᐅᔪᑦ ᑐᒃᓯᕋᖅᑕᐅᓯᓴᓂᖓ ᑕᓪᓗᕈᑎᐅᑉ ᐃᒪᖓᓄᑦ − ᐊᔪᕐᓇᕋᔭᓐᖏᒻᒪᖔᑦ ᕿᒥᕐᕈᔾᔪᑏᑦ ᐅᓂᒃᑳᑦ 
ᓇᓗᓇᐃᖅᑕᐅᓚᐅᖅᑐᑦ ᐱᖃᑎᒋᓪᓗᒋᑦ ᓄᓇᓕᐅᔪᑦ ᐊᒻᒪ ᐃᓱᒫᓘᑎᖏᑦ, ᐱᕕᒃᓴᕆᔪᓐᓇᖅᑕᖏᑦ ᐊᒻᒪ 
ᓂᕆᐅᒋᔭᖏᑦ ᑎᑎᖅᑕᐅᓪᓗᑎᒃ ᐅᖃᐅᓯᐅᔪᑦ ᑐᓴᖅᑕᐅᔪᑦ ᐋᔩᖃᑎᖃᖅᑎᓪᓗᒋᑦ. 

• ᑕᒪᒃᑯᐊ ᐅᖃᐅᓯᐅᓂᐊᖅᑐᑦ ᓯᕗᓪᓕᖅᐹᖅᓯᐅᒻᒥ ᐊᐅᓚᑦᓯᓐᓂᕐᒧᑦ ᐸᕐᓇᐅᑎᓂ ᐊᒻᒪ ᓇᓪᓕᐊᑐᐃᓐᓇᖅ 
ᐊᐱᖅᑯᑎᒋᓚᐅᖅᑕᖏᑦ ᓄᓇᓕᐅᔪᑦ ᐋᔩᖃᑎᖃᑎᒋᔭᐅᑎᓪᓗᒋᑦ ᖃᐅᔨᒋᐊᖅᑕᐅᒃᑲᓐᓂᕐᓂᐊᖅᑐᑦ 
ᑐᓴᕐᕕᒋᒻᒪᕆᒡᓗᒋᑦ ᑕᒪᒃᑯᐊ.  

ᐋᖅᑭᒃᓱᖅᑕᐅᔪᑦ ᐅᑯᓄᖓ:  ᑕᓪᓗᕈᑎᐅᑉ ᐃᒪᖓ, ᑲᓇᑕᒥ ᑕᕆᐅᕐᒥᒃ ᓴᐳᔾᔨᓯᒪᓂᕐᒧᑦ ᐸᕐᓇᐃᓂᕐᒧᑦ ᑲᑎᒪᔨᕋᓛᖏᓐᓄᑦ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ: ᕉᓵᓐ ᑎᐅᐊᕋᔾᔨᐅ/ᐋᓐᑐᕉ ᕌᓐᑖᓪ (867) 975-8400 
ᓄᓇᕗᑦ ᒐᕙᒪᖏᑦ : ᓕᓐᑕ ᕕᐊᓚᓐᑯᐊᑦ (867) 975.7703 / ᑏᕕᑦ ᒫᓐᑏᑦ (867) 223-1952 
ᑲᓇᑕᒥ ᑭᕐᖑᐃᖅᓯᕐᕖᑦ ᑎᒥᖓᑦ :  ᔨᓇ ᐴᓐ  (867) 975-4673 

ᐅᓪᓗᐊᓂ:   ᐊᐅᒍᓯ 3, 2018.  

 


